
GOUVÈNÈ CUOMO AKEYI 75 NOUVO AMERIKEN KI SOTI NAN 27 PEYI DIFERAN 

KI TE PRETE SÈMAN KÓM SITWAYEN AMERIKEN 
 
 
Gouvènè Andrew M. Cuomo jodia te konplimante 75 imigran ki te prete sèman kòm 
sitwayen ameriken maten an nan anblèm bibliyotèk New York Bilding Stephen A. 
Schwarzman epi akeyi yon lòt 575 imigran ki pral prete sèman pandan plizyè seremoni 
natiralizasyon nan tout rès eta New York. 
 
“Divèsite New York se fòs li,” Gouvènè Cuomo te deklare. “Pandan plizyè jenerasyon– 
e jiska jodia– se plas kote moun soti toupatou nan mond lan pou vin chèche yon lavi 
miyò pou tèt yo ansanm avèk fanmi yo. Mwen akeyi avèk fyète Nouvo Ameriken sa yo 
ak Nouvo Nouyòkè yo nan gwo tradisyon sa pandan nap prepare pou selebre Jounen 
Endepandans lan.” 
 
“Seremoni jodia, avèk plis pase 25 peyi diferan ki reprezante, demontre yon fwa ankò 
ke Empire State se yon veritab pyonye nan, ak yon modèl pou, divèsite ak enklizivite,” 
te deklare Sekretè Deta New York Cesar A. Perales. “Pandan nap selebre epi felisite 
nouvo sitwayen yo nan peyi nou an, nap sonje kontribisyon inonbrab ke Nouvo 
Ameriken yo te fè nan Eta nou an.”  
 
“Biwo Eta New York pou Nouvo Ameriken yo ta renmen felisite epi akeyi tout moun ki 
soti nan Eta New York ki te prete sèmen kòm sitwayen Ameriken semèn sa a,” te 
deklare Jorge Montalvo, Direktè, Biwo Eta New York pou Nouvo Ameriken yo. “Kat Jiyè 
sa make nesans peyi nou an e nou dwe kontinye pou asire ke Eta nou an rete yon tè 
opòtinite pou tout moun.”  
 
Moun yo ki soti toupatou nan mond lan te prete sèmen kòm sitwayen ameriken avèk 
seremoni ki te òganize pou selebre divèsite inik ki fè Empire State vin yon sant kiltirèl 
mondyal ak ekonomik. 
 
75 kandida pou sitwayènnte ameriken nan seremoni vil New york jodia te soti nan 27 
peyi ki annaprè yo: Albania (1), Australia (1), Bangladesh (2), Canada (1), People’s 
Republic of China (5), Ivory Coast (1), Czech Republic (1), Dominican Republic (24). 
Ecuador (1), Germany (1), Ghana (6), Guinea (1), Haiti (1), India (3), Iraq (1), Israel (2), 
Italy (1), Jamaica (8), Kenya (1), Montserrat (1), Pakistan (1), Senegal (3), St. Kitts-

Nevis (2), The Gambia (1), Togo (2), United Kingdom (2), and Yemen (1).  
 
Lòt seremoni pral fèt pandan semèn Jou Endepandans lan enkli: 

• Nelson A. Rockefeller Empire State Plaza, Albany, NY (4 Jiyè 2015) 

• Genesee Country & Village Museum, Mumford, NY (4 Jiyè 2015) 

• Saratoga National Historical Park, Stillwater, NY (4 Jiyè 2015) 
 
Selebrasyon sa yo bati sou efò Eta pou ede imigran yo patisipe plènman nan lavi 
ekonomik ak sivik New York. Anvan, adminstrasyon an te sipann patisipasyon nan 
pwogram federal kominote ki sekirize lè yo te soulve preyokipasyon sou aplikasyon 
pwogram lan ansanm avèk enpak li genyen sou fanmi, kominote imigran ak lwa sou 
ranfòsman nan New York. Anplis, Gouvènè te pibliye yon dekrè Egzekitif 26 ki egzije 
pou ajans eta yo bay sèvis piblik dirèk a sèvis tradiksyon ak entèpretasyon gratis a 
manm yo pou fòm vital ak enstriksyon yo. Gouvènè Cuomo te etabli Biwo Eta New York 
pou Nouvo Ameriken yo pou asiste moun ki fenk vini nan Eta ki pare pou kontribye nan 
ekonomi nou an epi vin fè pati de fanmi New York la epi fè istwa lè yo fè Biwo pou 
Nouvo Ameriken yo vini premye biwo imigran nan nivo eta ki te kreye pa lwa nan peyi a. 

